Meisies wat —
Grootgeword het om -()-

Jessica Cox
(Gebore 1983)




Jessica het nog van kleins af gedroom om te vlieg. Sy sou
gefrustreerd raak omdat sy anders as almal was en het
gevind dat dit gehelp het om haarself te verbeel dat sy deur
die lug bo hulle sweef.




Wat het haar anders gemaak? Jessica is gebore met 'n
seldsame geboortedefek wat beteken dat sy geen arms het
nie.




| Syhetprostetlesearms gedra omdat sy gevoel het dat sy
- dit nodig het om in te pas. Die arms was swaar en sou
S ongemaklik raak in die Arizona-hitte.




Op veertienjarige ouderdom het sy een van die grootste
besluite van haar lewe geneem en besluit om op te hou om
hulle te dra.




In plaas daarvan het sy haar verskil omhels en geleer hoe
om elke dagtake met haar voete te werk. Sy het sedertdien
nie teruggekyk nie.




Sy bestuur, swem, dans, skubaduik, branderplank ry, het 'n
graad in sielkunde en het drie swart gordels in taekwendo,
wat sy gewen het teen mense met albei arms. Sy het nooit
gestremd gevoel nie, sy het net geweet sy is anders
bekwaam.




Sy het ook geleer om te vlieg. Terwyl sy geleer het, moes
nuwe maniere gevind word om haar in staat te stel om alles
te doen wat sy in 'n vliegtuig moet doen, van die vasmaak
van die veiligheidsgordel tot die aanskakel van die enjin.




Jessica het dit nie toegelaat om haar te keer nie. Dit het
twee instrukteurs, met vier vliegtuie, oor drie state
geneem, maar sy het uiteindelik haar vlieénierslisensie
gekry na drie jaar se opleiding. Dit was 'n lang reis gewees.




In 2013 het Jessica na Ethiopié gevlieg. Daar het sy 'n
agtjarige seuntjie met die naam Tariku ontmoet, wat ook
sonder arms gebore is.




Hulle het saam met hul voete geéet en Tariku het Jessica
voorgestel aan injera, 'n soort pannekoekbrood wat gewild
is in Afrika




Toe hy sien hoe sy haarself in 'n vliegtuig uit sy dorpie vlieg,
moes hy gevoel het dat daar niks in die wéreld is wat hy nie
in staat is om te doen nie.




Wat was Jessica se raad vir mense wat geisoleerd voel as
gevolg van hul gestremdhede?




"Ontwikkel selfvertroue in jou spesiale vermoéns, want
daar is dinge wat jy vir die wéreld kan bied wat ander
mense nie kan nie."







